
Mina Kujovic

Borba Muslimana Bosne i Hercegovine za vjersku i vakuf-

sko-mearifsku autonomiju, s kraja 19. stolje¢a uspjesno je

okoncana donoSenjem i objavom Statuta za autonomnu

upravu islamskih vjerskih i vakufsko-mearifskih poslova u

Bosni i Hercegovini, 1. maja 1909. godine. Za buduéi vjerski,

pa i politicki razvoj bosanskih Muslimana taj je statut bio od

viSestrukog znacaja. Temeljem njegovih odredbi, izmedu

ostalog, prvi put u njihovoj historiji dozvoljeno im je da sami

biraju svoje vjerske i vakufsko-mearifske organe. U prvom

dijelu ¢lanka daje se kratak osvrt na sam autonomni pokret i

klju¢ne odredbe Statuta. U drugom, opsirnijem dijelu govori

se 0 prvim autonomnim izborima, odrzanim za grad Graca-

nicu i 18 mjesta (dzemata) u gracanickom kotaru. Navedena

suimena i prezimena svih izabranih ¢lanova za nove vjerske

i vakufsko-mearifske organe, te imena kandidata iz Graca-

nice za Okruzno vakufsko-mearifsko povjerenstvo u Tuzli.

Svi podaci su navedeni na temelju, do sada nekoristenih, do-

kumenata, pohranjenih u arhivskom fondu, nastalom tokom

djelovanja Zemaljske vlade za Bosnu i Hercegovinu, od 1879.

do 1918. godine.

UvoD

Muslimani Bosne i Hercegovine u mo-
mentu Austro-Ugarske okupacije, 1878. go-
dine, nisu bili vjerski organizirani u pravom
smislu te rijeci, jer takvo organiziranje islam
nije poznavao. Zato su okupacione vlasti iz
svojih pragmati¢nih razloga (da bosanske
Muslimane udalje $to viSe od svog vjerskog
sredita u Istanbulu) ve¢ u prvim godinama
okupacije nastojale rijesiti to pitanje. Nakon
odredenih politi¢kih peripetija i diplomat-
skih intervencija, ve¢ 1882. godine u Bosni
i Hercegovini je ustanovljena institucija
reis-uleme i ulema medzZlisa od 4 ¢lana, te
tako udareni temelji vjerskom organiziranju
bosanskohercegovackih Muslimana. U isto
vrijeme pristupilo se reorganiziranju institu-
cije vakufa s ciljem da se, uspostavom bolje
i savremenije uprave, obezbijedi povelanje
vakufskih prihoda za stabilnije izdrzavanje
vjerskih, kulturnih i $kolskih ustanova, ali i
islamskog svestenstva koje je do tada, uglav-
nom, zavisilo od milodara. Sa tom namjerom
je Zemaljska vlada za Bosnu i Hercegovinu,
1883. godine i formirala privremeno povje-
renstvo/komisiju (ZVK), da bi ve¢ sljedece,
1884., u svim okruznim, kotarskim i grad-
skim mjestima uspostavila sline okruzne i

Mustafa Imamovi¢, Historija Bosnjaka, 362

(S N L

kotarske vakufske komisije.! Centralna ZV-
K(P) je te, 1894. godine, zajedno sa okruznim
i kotarskim vakufskim komisijama postala
stalna i strogo nadzirana ustanova. Zemalj-
ske vlasti postavljale su ¢lanove centralnih i
kotarskih vakufskih tijela i vriile nadzor nad
njihovim poslovanjem.? To ¢e ubrzo dove-
sti do masovnog nezadovoljstva koje ¢e po-
krenuti bosanskohercegovactke muslimane
u borbu za vjersku i vakufsko-mearifsku
(prosvjetnu) autonomiju. Prema misljenju
profesora Mustafe Imamovica, jednog od
nasih vodecih pravnih historicara, bio je to
prvi znacajan politicki pokret, koji je poni-
kao u samom bosnjackom narodu.* Borba je
otpocela 1899. (prema nekim histori¢arima i
ranije), a okoncana 1. svibnja/maja 1909, go-
dine, stupanjem na snagu Statuta za autono-
mnu upravu islamskih vierskih i vakufsko-me-
arifskih poslova u Bosni i Hercegovini,* poznat
i pod nazivom Autonomni statut.>

Naslovna strana Statuta za autonomnu
upravu islamskih vjerskih i vakufsko-mearif-
skih poslova u Bosni i Hercegovini

U CEMU JE ZNACAJ STATUTA?

Radi se o dosta opseznom pravnom aktu
koji se sastojao iz 184 paragrafa /¢lana, ras-
poredena u 12 poglavlja.® Obuhvatio je sve
bitne aspekte djelovanja vjerske zajednice
muslimana, od pitanja odnosa drzave prema
islamu, koji je ovim ¢inom postao priznata i
potpuno ravnopravna vjera, do financiranja

Borba Muslimana BiH za vjersku i vakufsko-mearifsku autonomiju, Sabrao i uredio Ferdo Hauptman, 25
Naredba ZV za BiH je obznanjena u Glasniku zakona i naredbi za BiH za 1994., Sarajevo, 1995..

Glasnik zakona i naredaba za Bosnu i Hercegovinu,. 1909, Komad X , 419-454.
Pr. dr. Ferdo Hauptaman je odabrao i uredio sve znacajnije dokumente koji se odnose na borbu Muslimana za

vjersku i vakufsko-mearifsku autonomiju od 1894. do 1909.godine. Dokumenti su pohranjeni u Prezidiju Odjelje-
nja za poslove Bosne i Hercegovine u sastavu arhivskog fonda Zajedni¢ko ministarstvo financija. Odabrani doku-
menti se, uglavnom, odnose na prepisku Zajedni¢kog ministra financija u Be¢u i zemaljskog poglavara u Sarajevu
i ne doti¢u se puno lokalnih sredina. Zato u tom izboru nema niti jednog dokumenta koji se odnosi na Gracanicu.
Ova ¢injenica pokazuje da borba nije doticala gracanicke gradane i da je tekla mimo njih.

6 I - opce ustanove; II - vakufsko-mearifski dZemat; III-kotarska vakufsko-mearifska skupstina i kotarsko va-
kufsko-mearifsko povjerenstvo; IV - Vakufsko-mearifski sabor; V- Vakufsko-mearifski saborski odbor; VI-Upra-
va samostalnih vakufa; VII - centralna vakufsko-mearifska zaklada; VIII - Ulema medzlis; IX - mulftije; X-vakuf-

sko-mearifske $kole; XI - prirez; XII - prelazne ustanove.

vakufske uprave i organizovanja izbora va-
kufsko-mearifskih dzemata. Islamska zajed-
nica u Bosni i Hercegovini uspostavljena je
kao autonomna vjerska organizacija centrali-
ziranog tipa u kojoj je uprava skoncentrisana
u instituciji reisul-uleme i Ulema-medzlisa
(vjerski poslovi), odnosno Sabora i Sabor-
skog odbora (vakufsko-mearifski poslovi).
Nizi organi uspostavljeni su, uglavnom, kao
savjetodavna i operativna tijela.” Za bosan-
ske muslimane Statut je bio od izuzetnog
znacaja jer im je omogudio (davao pravo)
da biraju svoje vjerske i vakufsko-mearifske
predstavnike i da slobodno raspolazu svojom
vakufskom imovinom, te da donose i spro-
vode odluke na temeljima islama i islamskih
propisa, bez mijesanja drzave, njene vlade i
zvani¢nika. ®

U drugom poglavlju Statut reguliSe pro-
vodenje izbora kandidata za okruzna i kotar-
ska vakufsko-mearifska samoupravna tijela
kao i za organe mjesnih dZemata na odre-
denom kotarskom podrudju.’ Predvideno je
da vakufsko-mearifska tijela mogu formirati
dZzematsku skupstinu i dZematski medzlis,
koji ¢e se starati o vjerskim i prosvjetnim
poslovima svoga dzemata. Zastupnici svih
dZemata jednog kotara ¢inili su kotarsku va-
kufsko-mearifsku skupstinu, koja je birala

¢lanove kotarskog vakufsko-mearifskog po-
vjerenstva i njihove zamjenike.'

IZBORI U DZEMATIMA
GRACANICKOG KOTARA

Shodno odredbama ovog Statuta, tokom
jeseni 1909. godine, u svim gradovima i u
svim kotarskim mjestima provedeni su prvi
samostalni izbori za predstavnike vjerskih i
vakufsko-mearifskih organa. U grac¢ani¢kom
kotaru izbori su odrzani u gradu Gracanici
i 18 drugih dZemata koji su pripadali tom
kotarskom podru¢ju. U dzematima Sokol i
Sladna, iz neutvrdenih razloga, izbori nisu
obavljeni ni 1909. ni 1910. godine, pa je
odmah na pocetku primjene Statuta obzna-
njeno da se ni jedan od 184 njegova ¢lana
nece odnositi na te dzemate sve dok se ne
prisile da obave izbore.

O tome kako su protekli prvi izbori za
predstavnike vjerskih i vakufsko-mearifskih
organa u gracanickom kotaru podatke nala-
zimo u Izvjestaju koji je 17. 9. 1909. godine
Zemaljska vlada za Bosnu i Hercegovinu iz
Sarajeva dostavila Zajedni¢kom ministarstvu
financija u Be¢u." U pohvalnom tonu navodi
se da su u Gracanici zavr$eni izbori na takav
nacin da sve provedeno moze posluziti kao
primjer drugima. U odgovoru Zemaljskoj
vladi iz Beca, 25. 9. 1909. godine, koji je pot-

7  Adnan, Jahi¢, Islamska zajednica u Bosni i Hercegovini za vrijeme monarhisticke Jugoslavije., 112

8 Isto, 111

9 Dzemati su bili najnize jedinice vakufsko-mearifske samouprave koji su obrazovani u svim mjestima pa i

naseljima u kojim je Zivjelo najmanje stotinu muslimanskih Zitelja. Na njihovom ¢elu bio je dZematbasa, ¢ija je
zadaca bila zastupanje vjerskih i prosvjetnih interesa svog dZemata pred kotarskim povjerenstvom, a na temelju
zakljucaka skupstine. DZematbasa, takoder, zastupa dZemat u komunikaciji sa drugim organizacijama i pojedin-
cima. DZematski medzlis ima pravo postavljanja onih vjerskih zvani¢nika svog dZzemata, ¢ije uzdrzavanje pokriva
sam dZemat.

10 Prema & 73, kotarsko vakufsko-mearifsko povjerenstvo je organ vakufsko-mearifske samouprave u ¢iji dje-
lokrug, izmedu ostalog, spada: vodenje evidencije o vakufsko-mearifskom pokretnom i nepokretnom imetku na
nivou doti¢nog kotara, nadziranje vjerskih i vakufsko-mearifskih zgrada, pomno pracenje cjelokupnog poslova-
nja mutevelija i osoba koje se placaju vakufsko-mearifskom sredstvima, davanje prijedloga Vakufskom saboru
u pogledu ustroja, uzdrzavanja i popravki dZamija, medresa, mekteba, $kola, odgajaliSta, humanitarnih zavoda,
konvikata, potom svih odluka i aktivnosti koje se ti¢u koris¢enja vakufske imovine sa doti¢nog podruéja—prodaja,
trampa, opterecenje, nacin iznajmljivanja i izdavanja u zakup, kupovina nekretnina.. Adnan,Jahi¢, Islamska zajed-
nica u Bosni i Hercegovini za vrijeme monarhisticke Jugoslaviji, 115 )

11 ABH, ZV BiH, §ifra 62/20/4 -1909.

pisao Lajo$ Thalloczy'?, izrazava se zadovolj-
stvo $to su izbori u Gracanici tako uspjesno
provedeni, a narocito zato $to nisu trebale ni-
kakve intervencije vlasti na temelju ¢lana 12
Autonomnog statuta."

Kao dokaz o uspjes$nosti izbora u Graca-
nici, u prilogu izvjestaja Zemaljske vlade na-
$ao se i opsiran zapisnik sa tih izbora, koji je
po propisanoj proceduri otposlan iz Graca-
nice na Vladinu adresu u Sarajevu. Zapisnik
je potpisao Arif Hikmet ef. Mehinagi¢ kao
Serijatski sudija u Gracanici i predsjednik
Sreskog vakufsko-mearifskog povjerenstva.
Iz zapisnika se vidi da su izbori obavljeni u
periodu od 15. do 17. jula 1909. godine."
Osim izbora za kandidate u Kotarsku vakuf-
sko-mearifsku komisiju, uspje$no su obav-
ljeni izbori i za okruzne organe, koji su odr-
zani tokom julaiaugusta iste, 1909. godine. U
zapisniku se naglasava da su izbori uspjesno
okoncani iako dzemati Sokol i Sladna, koji
su 1895. godine imali 1252 muslimanska sta-
novnika, u njima nisu ucestvovali. Nisu ih
pokrenule ni dvije pismene intervencije vla-
sti, poduzete u skladu sa ¢lanom 55 Autono-
mnog statuta. Interesantna je konstatacija da
im, za razliku od ostalih dZemata “nije stalo”
do uspostave vjerske i vakufske autonomije.
Usput se “daje na znanje” Zemaljskoj vladi da
u Statutu nema upute kako treba postupiti u
takvim slucajevima.

Zapisnici sa rezultatima izbora, na kojim
su Muslimani u Bosni i Hercegovini prvi
puta u svojoj historiji birali svoje predstav-
nike u novouspostavljenim vjerskim i vakuf-

sko-prosvjetnim organima i tijelima, dostav-
ljani su iz kotarskih mjesta zemaljskoj vladi u
Sarajevo. U njima nalazimo zanimljive poje-
dinosti sa izbornih mjesta, medu kojima su i
imena izabranih. Prema spisku izabranih na
podruéju Gracanice, zaklju¢ujemo da su po-
vjerenje u ovim izborima dobijali najugled-
niji ljudi u svojim sredinama, starjeSine
imu¢nih porodica i jedan broj iz kategorije
takozvane “sitne uleme”. To su pojedinci koji
¢e se u kasnijim godinama, a pogotovo po-
slije Prvog svjetskog rata, ¢esto javljati u vjer-
skom i politickom Zivotu sredina u kojima su
zivjeli (vidi prilog sa imenima izabranih na
podrudju gracanickog kotara).

ZASTO NISU ODRZANI IZBORI U
SELIMA SOKO I SLADNA

Iz dostupne arhivske grade nije se moglo
ustanoviti zbog ¢ega su muslimani naselja
Sokol i Sladna u gracani¢ckom kotaru odbili
da polovinom jula 1909. godine organizi-
raju i provedu izbore svojih predstavnika u
vjerske i vakufsko-mearifske organe u svom
dzematu, te da delegiraju svog predstavnika
za kotarsko vakufsko-mearifsko povjeren-
stvo. Kao $to je ve¢ spomenuto, u zapisniku
o izborima navodi se da su, u skladu sa ¢la-
nom 38 Autonomnog statuta, dva puta pisani
i slati pozivi u spomenute dzemate, ali izbori
nisu obavljeni.

U naselju Sladna izbori nisu obavljeni ni
do marta 1910. godine, o c¢emu svjedoce dva
dokumenta, oba datirana 26. februara 1910.
Prvi dokument je dopis pod brojem 369/10 i

12 Lajos Thalloczy, (1856. -1916.), madarski historicar, arhivista i visoki drzavni ¢inovnik. U to vrijeme bio je

rukovoditelj jednog odjela u Bosanskom uredu pri Zajednickom ministarstvu finansija u Be¢u. Bavio se bosan-
skom historijom, a naro¢ito geneaologijom, heraldikom i biografijama pojedinih li¢nosti iz njenog srednjovje-
kovnog perioda. Objavio je niz ¢irilskih i latinskih povelja, a pisao je i o vojvodi Hrvoju Vuk¢icu, o historiji Jajca,
kao i 0 mnogim drugim temama. Svoja znanja sazeo je u knjizi Studien zur Geschichte Bosniens und Serbiens im
Mittelalter, objavljenoj u Minhenu i Lajpcigu, 1914. godine.

13 ABH, ZV BiH, $ifra 62/20/5 -1909.

14 Prema & 24 glasanje za ¢lanove autonomnih tijela bilo je javno, odnosno usmeno, pri ¢emu je predsjedava-
juéi mogao odluciti da se ono obavi ustajanjem ili dizanjem ruku. Pa ipak, radilo se o prvim organima Islamske
zajednice ¢iji je izbor i rad podrazumijevao participaciju najsirih slojeva bos$njackog stanovnis$tva. I u tome je
historijska vaznost Autonomnog statuta iz 1909. (Adnan, Jahi¢, Islamska zajednica u Bosni i Hercegovini za vrijeme
monarhisticke Jugoslavije., 113)

nazivom (predmeta) Organizovanje dZemata
Sladna kotar Gracanica, koji je Vakufsko-me-
arifski saborski odbor u Sarajevu dostavio
Visokoj zemaljskoj vladi 26. februara 1910.
godine. U njemu je navedeno da islamsko
stanovnistvo gornjeg dZemata uz prkos ope-
tovanih poziva i naloga nece, da se u smislu
& 38 autonomnog Statuta organizuje i nece za
tu svrhu ni pozivu kotarskog vakufsko-mera-
ifskog povjerenstva, da se odazovu. Pozivom
na ¢ 12 autonomnog Statuta umoljava se
Visoka zemaljska viada, da svojom prisilom
moci provedbu ove organizacije odredi. Vakuf-
sko-mearifski direktor Arnautovié *
Interesantno je da je Zemaljska vlada za
Bosnu i Hercegovinu istog dana otposlala
odgovor Vakufsko-merifskom saborskom
odboru u Sarajevu u kojem je objasnila ra-
zloge zbog kojih ne moze “prisilom mo¢i” or-
ganizirati izbore u dZzematu Sladna.'® Izmedu
ostalog, navodi se kako iz “re¢enog dopisa’
nije jasno da li se “stvar” odnosi na ustanov-
ljenje vakufsko-mearifskog dZemata u nave-
denom mjestu ili pak na izbor vakufsko-me-
arifskog dzematskog medzlisa. Ako se odnosi
na ustanovljenje dZzematskog medzlisa, to je
vec zavr$eno, jer naselje Sladna ima dovoljan
broj islamskog stanovnistva, te u smislu ¢lana
38 Statuta ve¢ ¢ini poseban vakufsko-meari-
fski dzemat.'” Prema odgovoru koji je Vlada
dostavila ZVMSO (Zemaljski vakufsko-me-
arifski saborski odbor) proizilazi da Sladna,
kao zaseban dZzemat, ima pravo uZivati sve
povlastice iz Autonomnog statuta, s tim §to
su njegovi mjestani bili duzni ispunjavati sve
obaveze, propisane Statutom, izmedu ostalog

15 ZV BiH, sif. 62 -45/1910.

placati i vakufsko-mearifski prirez, bez ob-
zira na to da li su izabrali vakufsko-mearif-
ski medZlis ili ne. Iz ovih ¢injenica, proizisao
je zakljucak Vlade da nije “nuzno
poduzimati nikakve mjere protiv stanov-
nika re¢enog mjesta u pogledu ustanovljenja
dzemata”

Ako se pak zahtijev ZVMSO odnosi na
organiziranje dzematskog medzlisa, Vlada
je dala objasnjenje “da uspostavljanje vakuf-
sko-mearifskog medzlisa ne mozZe na drugi
nacin biti, nego da stanovnici doticnog mje-
sta upotrijebe izborno pravo koje mu po & 43
Statuta pripada. Nu, u istom Statutu nema
ustavnog prava kojim bi se mogli stanovnici
prisiliti da ta prava poslovi¢no izvrse (...) Nije
li uzrok, da se izbori izvrSili nijesu ta okolnost
da su neki stanovnici iz inada ili kojeg drugog
nedopustivog razloga to zaprijecili. Naravno
je da bi ZV u ovom potonjem slucaju na ta-
mosnji zahtijev odredila nuzZne mjere, ali to
samo ukoliko se tice uzdrZavanje javnog mira
i reda da se izbori bez smetnji izvrSe. Usljed
gore istaknutog umoljava se Vakufski sabor da
izvoli ovu stvar u pretres i na ispitivanje uzeti
te u slucaju uvidene potrebe za intervenciju
zemaljskih vlasti svoj zakljucak sa nuznim ra-
zjasnjenjem ovamo saop(iti."®

PROBLEMI OKO UBIRANJA
MEKTEBSKOG PRIREZA U
GRACANICI

Iako su izbori na podrucju gracanickog
kotara uspje$no provedeni, iz jednog do-
kumenta saznajemo da naplacivanje mek-
tebskog prireza” u gradu nije bilo jedno-

16 Dzemat Soko u kojem takoder nisu provedeni izbori u ovim se dokumentima iz 1910. godine ne spominje.
17  Ustanovljenje i ogranicenje dZemata u smislu paragrafa 180 istog Statuta u djelokrug popunjenog kotarskog
vakufskog povjerenstva neovisno o sporazumu ili kakvom djelovanju stanovnika. Prema tome treba smatrati da je
receno mjesto zvani¢no ustanovljeno i ograni¢eno kao posebni vakufsko-mearifski dzemat.

18 ABH, ZV BiH, $ifra 62-45/1910.

19  Prirez je, prema odredbama Autonomnog statute, bio porez namijenjen iskljucivo za izdrzavanje mekteba
(sibjan mekteba i mekteba ibtidaija). Trebala su ga placati sva domacinstva jednog dzemata, a odredivan je prema
imovnom stanju domacina. Medutim, kako su se imovna stanja domacinstava ¢esto mijenjala, a prirezi ostajali isti,
jer su rijetko mijenjani u arhivskim dokumentima su sacuvane brojne zalbe na njegovu visinu.

stavno, pa su organi zaduZeni za njihovo
prikupljanje odustajali od prinudne naplate.
O problemima u vezi sa napla¢ivanjem mek-
tebskog prireza, sluzbeni dopis Zemaljskoj
vladi u Sarajevu, 14. aprila 1909. godine,
ispred Kotarskog ureda pisao je kotarski
predstojnik Ladislav Zima.*® U dopisu je na-
veo da ukupni zaostatak mektebskog prireza
u Gracanici iznosi 245 K i da se to nije moglo
naplatiti: Da se utjera gore navedeni zaosta-
tak poduzimana je cesce puta ovrha, ali su ovi
zaostaci samo kod takvih osoba koje tvrde da
im je mnogo vise prireza propisano da plate
nego su oni upisali. Stoga je prisilno utjeriva-
nje vrlo tesko i to tim vise, Sto ovi duznici otvo-
reno izjavljuju da Ce radije dozvoliti da budu
poplijenjeni nego li dragovoljno platiti. Stoga
je Kotarski ured u Gracanici odustao od pri-
silnog utjerivanja koji je bio odredio, buduci
bi to prouzrokovalo veliko ogorcenje medu
islamskom ehalijom.”’

Zemaljska vlada je poc¢etkom juna iste go-
dine o ovom problemu izvijestila i Zemaljsko
vakufsko ravnateljstvo. # Vladin prijedlog je
bio da se sporni dug otpise, jer bi nastali veci
problemi ako bi se pristupilo njegovoj prisil-
noj naplati. Nazalost, u dostupnoj dokumen-
taciji nije se moglo saznati kako je ovaj pro-
blem definitivno rijeSen.

ZAKLJUCAK

Borba Muslimana Bosne i Hercegovine
za vjersku i vakufsko-mearifsku autonomiju
uspjesno je okoncana objavom Statuta za
autonomnu upravu islamskih vjerskih i vakuf-
sko-mearifskih poslova u Bosni i Hercegovini
(Autonomni statut), 1. maja 1909. godine.
Jedna od odredbi tog Statuta bila je da bo-
sanskohercegovac¢ki Muslimanima prvi put u
svo0joj historiji mogu sami birati predstavnike
u svojim dZematima i vakufsko-mearifskim
tijelima. Temeljem ove odredbe, u gracanic-

kom kotaru izbori su uspjesno organizovani i
provedeni sredinom jula iste godine, za grad
Gracanicu i 18 mjesta (dZemata). Samo u
dzematima Soko i Sladna izbori nisu odrzani
ni 1909. ni 1910. godine. Iz dostupne arhiv-
ske grade nije se moglo utvrditi zbog ¢ega u
ta dva dzemata nisu bili izbori i da li su na-
kon 1910. uopce provedeni. Prema Autono-
mnom statutu, dzemati Soko i Sladna, iako
nisu proveli izbore za svoje predstavnike u
vjerskim i vakufsko-mearifskim tijelima, bili
su obavezni, kao i svi ostali dZemati u kojima
su odrzani izbori, placati prirez (doprinos)
za mektebe. Tako su izbori za predstavnike
u muslimanska vjerska i vakufsko-mearif-
ska tijela u Gracanici uspje$no provedeni,
naplac¢ivanje mektebskog prireza nije bilo
uspjesno pa se nakupio prilican dug koji je
trebalo prisilno napla¢ivati. O problemima u
vezi sa oteZanom naplatom mektebskog pri-
reza od gracanickih Muslimana izvijestio je
Zemaljsku vladu u Sarajevu tadasnji kotarski
predstojnik Ladislav Zima, a Vlada je predlo-
zila Zemaljskom vakufskom ravnateljstvu da
se zaostali dug ne naplacuje prisilno nego da
se oprosti. Nije nam poznato da li je prijedlog
prihvacen niti kako je problem rijesen.

PRILOG:

Izvodi iz zapisnika o rezultatima izbora
za vjerske i vakufsko-mearifske dZematske
odbore na podrucju gracanickog sreza 1909.
godine

Posluhom naredenja Zemaljskog vakufskog
ravnateljstva u Sarajevu® od 1. maja 1909. go-
dine br. 2666/09 izvjestuje se da je potpisano
Kotarsko vakufsko povjerenstvo u smislu gor-
nje naredbe obavilo vjerske i vakufsko-meari-
fske dzematske izbore u pojedinim opcéinama
na podrucju ovog kotara zatim u gradu Gra-
Canici na sveople Zelje prisutnih skupstinara
i po njihovoj uvidavnosti ustanovilo clanove
dzematskog medZlisa kao i njihove zamjenike
na nacin kao Sto slijedi.

Izbori su obavljeni u periodu od 15. do 17.
jula 1909. godine.

Gracanica kasaba-Kao clanovi izabrani
su: 1) Muhamedaga Belirbegovi¢, 2) Mujaga
Kucukalic, 3) hafiz Mehmed ef. Okié, 4) Ah-
metaga Sirbegovi¢, 5) Mujaga Muftié, 6)
Mustafa ef. Hodzi¢, 7) Sirbeg Sirbegovié, 8)
H. Betiraga Tihié, 9) Mustafa H. Sulejmano-
vi¢, 10) Omeraga Hifziefendic, 11) hafiz Seid
ef. Omerbegovic. Kao zamjenici izabrani su:
1) Mehmed Residbegovi¢, 2) hadzi Medo Su-
man, 3) Osman ef Hifziefendic, Mula Silejman
Fazli¢, 5) hafiz Becir ef. Lika, 7) Avdaga Pro-
hi¢, 8) hafiz H. Hasan ef. Omerbegovic. Svi iz
Gracanice

Orahovica-Kao clanovi izabrani su: 1)
Ibrahim Gazibegovié, 2) Osman Muji¢, 3)
Mustafa Meki¢, 4) Mustafa Muratovié, 5)
Osman Hajri¢, 6) Mehaga Hajri¢, 7) Salih
hadzi Deli¢, 8) Adem Muji¢. Kao zamjenici
izabrani su: 1) Mustafa DZafi¢, 2) Mehmed
Dzafié, 3) Mustafa Karic, 4) Osman Ibragic,
5) Hasim Mahmutovié, 6) Mustafa Mujic. Svi
iz Orahovice

Malesiéi-Kao ¢lanovi izabrani su: 1)Mula
Omer Durakovié, 2) Murat Memié, 3) Hasan
Sulji¢, 4) Arif Halilovié, 5) Bajram Halesi¢
(Kalesié, n.a.), 6) Omer Durakovié, 7) Meh-
med Camdzi¢. Kao zamjenici izabrani su: 1)
Selim Durakovié, 2) Hasan Hasié, 3) Hazim
Sehié, 4) Osman Delié, 5) Husein Hankusic.
Svi iz Malesica.

Pjeskavica (Piskavica, n.a.)- kao cla-
novi izabrani su: 1) hadZi Husein Spahié,
2) Mustafa Kovacevié, 3) Mustafa H. Spa-
hi¢. Kao zamjenici izabrani su: 1) Omer H.
Spahié, 2) Mehmed Brki¢. Svi iz Pjeskavice
(Piskavice,n.a.)

Skahovica - kao ¢lanovi izabrani su: 1)
Husein Nurkié, 2) Husein (Osmanov) Mula-
huseinovié, 3) Ibrahim (Ibrahimov) Mulahu-
seinovié, 4. Mustafa Delié, 5) Hasan Mulahu-
seinovic. Kao zamjenici izabrani su: 1) Osman
Dedié, 2) Smail Okié, 3) Ahmet Smailovié. Svi
iz Skahovica

Lukavica - Kao ¢lanovi izabrani su: 1)
Mula Omer Mujkanovié, 2) Mula Munib
Deredzi¢, 3. Mula Osman Deli¢, 4) Osman
Silji¢, 5) Hasan Afi¢,? 6) Ibrahim Degi¢ (Delié,
n.a.), 7) Hasan DelihodZzi¢, 8) Bego Grgic (?),
9) Mula Omer Omerovié. Kao zamjenici iza-
brani su: 1) Ibrahim Corié, 2) Ibrahim Kadric,
3: Osman Smailovié, 5) Ibrahim (Osmanov)
Dogi¢, 6. Husein Dogi¢, 7) Omer Basic. Svi
iz Lukavice

Brijesnica (Bresnica) - Kao clanovi iza-
brani su: 1) Ibrahim Be(irovié, 2) Omer Ve-
habovi¢, 3) Mula Omer Konji¢, 4. Mustafa
Vehabovié, 5) Ibrahim Masié, 6) Omer Serbo,
7) Ibrahim Alibasi¢. Kao zamjenici izabrani
su: 1) Arif Mulabdi¢, 2) Hasan Kahriman, 3)
Osman Klokié, 4) Mustafa Dautovié. Svi iz
Bijesnice

Babi¢i - Kao clanovi izabrani su: 1) Mu-
stafa Halilovi¢, 2. Ibrahim Halilovié, 3) Meh-
med KahvedZié, 4) Halil Beci¢ (Besié, n.a.), 5.
Mehmed Mustafi¢. Kao zamjenici izabrani su:

23 Zemaljsko vakufsko ravnateljstvo je izvréni organ ZVP (K)

1) Halim (Avdin) Halimié, 2) Abdulah Ka-
hvedzié, 3) Mustafa Jasarevié. Svi iz Babica

Stjepanpolje - Kao clanovi izabrani su: 1)
Ibrahim Mejremic, 2) Husein Avdi¢, 3) Husein
Ibrahimovié, 4) Mustafa Mujanovié, 5) Hasan
Kori¢, 6) Mustafa Mujkanovié, 7) Mustafa
Ibrahimovié. Kao zamjenici izabrani su: 1)
Omer Smailovié, 2) Beéir Mehmedovié, 3) Ha-
san Hadzi¢, 4) Husein Mejremic, 5) Ibrahim
Okié. Svi iz Stjepanpolja

Babunoviéi - kao clanovi izabrani su: 1)
Hasan Smaji¢, 2) Mula Omer Ferizovié, 3)
Hasan Sinanovié, 4) Osman Luhi¢ (Luli¢,
n.a.), 5) Mehmed Luhié¢ (Lulié, n.a.)). Kao
zamjenici izabrani su: 1) Ibrahim Avdié, 2)
Ibrahim Henjalo ?, 3) Hasan Sarajlic. Svi iz
Babunoviéa

Cekani¢-Kao clanovi izabrani su: 1) Ha-
san Djedovié, 2) Sulejman Djedovié, 3) Mu-
stafa MeSanovié, 4) Jusuf Jusufovié, 5) Meh-
med Hodzi¢. Kao zamjenici izabrani su: 1)
Omer Djedovi¢, 2) Abdulah Mufti¢, 3) Kasim
Mulabdié. Svi iz Cekanicéa

Rapatnica-Kao ¢lanovi izabrani su: 1) Ru-
stem Kesetovi¢, 2) Husein Kari¢, 3) Mustafa
Karié, 4) Hasim KeSetovié, 5) Mustafa hadzi
Duranovié¢ (Durakovié?). Kao zamjenici iza-
brani su: 1) Ahmet Selmanovié, 2) Halil ?, 6)
Osman Masic. Svi iz Rapitnice

1) Doborovci-Kao clanovi izabrani su: 1)
Mula HaSim Huskanovié, 2) Husein DZana-
novié, 3) Mula Mehmed Hamidovié, 4) Mula
Nazif Dzafi¢, 5) Halil Serhatlié, 6) Ibrahim
Hamzi¢. Kao zamjenici izabrani su: Alija
Ali¢, 2) Halil Dzafi¢, 3) Ibrahim Alibegovic,
4) Omer Kovacevié, 5) Osman Jukié. Svi iz
Doborovaca

Grabska Turska-Kao ¢lanovi  izabrani
su:1) Mehmed Mujkanovié, 2) Ibrahim Mura-
tovié, 3) Meho Hurtié, 4) Ibrahim Ibrahimo-
vié, 5) Be$ir Hurtié, 6) Salih HadZié, 7) Hasan
Hadzic¢. Kao zamjenici izabrani su: 1) Hasan
Salkanovi¢, 2) Omer Buljubasic, 3) Ibrahim
Zahirovié, 4) Husein Karacié, 5) Salih Salka-
novié. Svi iz Grabske Turske

Sjenica (Sjenina, n.a.)-Kao clanovi iza-
brani su: H.(necitko) Brdari¢ (Bradaric?), 2)
Mula Alija Osmanovié, 3) Abdulah Lalié, 4)
Mustafa Begi¢, 5) Mujo Ali¢, 6) Osman Safié
(Sofié, Softié?), 7) Irisagic (IbriSagié, n.a). Kao
zamjenici izabrani su: 1) Hajro Muratovic,
2) Mujo Muratovié, 3) Mehmed Alié, 4) Mu-
stafa Ali¢, 5) Avdo Mesanovic. Svi iz Sjenica
(Sjenine)

Dzakule - Kao clanovi izabrani su: 1) Arif
Kulovié, 2) Mula Osman HodZ%ié, 3) Abdula-
tif Halilovié, 4) Mula Nuhan Nuhanovic, 5)
Adil Zahirovié, 6) Ibrahim Dzafié, 7) Abdulah
Serber¢i¢. Kao zamjenici izabrani su: 1) Omer
Selimovié, 2) Kasim Musié, 3) Osman Jaheto-
vié, (Zaketovié, n.a.) 4) Salih Ahmetbasié, 5)
Sadik Kulovié. Svi iz DZakula

Vranovi¢i-Kao clanovi izabrani su: 1)
Omer Nurkié, 2) Mehmed Nosi¢ (Nasié, n.a.),
3) Mula Salih Nurki¢, 4) Mula Agan Alibego-
vi¢, 5) Hasan Nosi¢ (Nasié, n.a.). Kao zamje-
nici izabrani su: 1) Osman Kari¢, 2) Ibrahim
Hasibovi¢ (Habibovié, n.a.), 3) Rasid Nosié
(Nasié, n.a.). Svi iz Vranoviéa

Klokotnica-Kao clanovi izabrani su: 1) Sa-
bit Nurkié, 2) Sadik Bradari¢, 3) Mujaga Diz-
darevié, 4) Husein Omerovié, 5) Hasan DZeko
(Dzebo n.a.), 6) Ibrahim Karié, 7) Husein
Banji¢. Kao zamjenici izabrani su: 1) Mustafa
Mujkié, 2) Salih Batalovi¢, (Bakalovié, n.a.) 3)
Husein Halilovié, 4) Mustafa Smailbegovié, 5)
Osman Bratié. Svi iz Klokotnice

Stani¢ Rijeka (Rieka)- Kao ¢lanovi izabrani
su: 1) Nurbeg Beslagi¢, 2) Mula Osman Delic,
3) DBulaga Humic, 4) Mehmed Avdi¢, 5) Murat
Celikovi¢. Kao zamjenici izabrani su: 1) Der-
viSaga Dulbi¢, 2) AkSamaga Beslagié, 3) Dedo
Omerovié Svi iz Stani¢ Rijeke (Staniérieke)

Na dalje saopcuje se da je ovo povjerenstvo
obavilo izbor za kotarskog vakufskog medZlisa
za grad Gracanicu na dan 9. august tekude go-
dine u prisustvu unutra zapisivanih clanova. Iz
njihove sredine izabrana su Sestorica clanova
za clanove za kotarsko vjersko vakufsko-me-
arifskog medzlisa i ustanovila clanove kao sto
slijedi: 1) Ahmetagu Sirbegoviéa, 2. Mujagu

Kucukalica, 3) Mahmutagu Sirbegovica, 4)
Sirbega Sirbegovica, 5) Mahmutaga Residbe-
govica, 6) hafiz Seir? ef. Osmanbegovica.

Za zamjenike su predloZeni: Mustafa H.
Sulejmanovié, Mustafa ef. HodZi¢ i Omeraga
Hifziefendi¢-svi iz Gracanice. Za predsjed-
nika je izabran Mujaga Kucukalic, a za pot-
predsjednika hafiz Mehmed ef. Oki¢, oba iz
Gracanice.

Zatim, izabrani clanovi kotarsko-vakuf-
sko-mearifskog povjerenstva jednoglasno bi-
rase iz svoje sredine za okruzno povjerenstvo
(*dopisano za okruzni izborni odbor): Mah-
mutagu Residbegovica i Ahmetagu Sirbego-
vica, oba iz Gracanice.

Docim, opéine Sokol i Sladna, kao sto je to
ZVR (Zemaljsko vakufsko ravnateljstvo, n.a.)
ovdasnjim izvijescem od 21. Jula 1909. br.
134/09 saopéeno, u svojim dzZematima vjersko
mearifske dzematske izbore do danas nisu
obavili.

Ovim se veleslavnom ZVR na gornju na-
redbu, uz prilog izbornog zapisnika od 11. 8.
1909. br. 145, dostavlja ovo na znanje i ravna-
nje radi obavjestenje.

Gracanica, 11. 8. 1909. Sreski Serijatski su-
dija i predsjednik sreskog VMP A. Mehinagi¢

SUMMARY
HOW THE FIRST RELIGIOUS
AND WAQF-MA’ARIF (VAKUFSKO-
MEARIFSKO) JEMAT (DZEMAT)
ELECTIONS WERE CONDUCTED IN
THE GRACANICA AREA IN 1909

The struggle of the Muslims of Bosnia and Herze-
govina for religious and waqf-ma’arif autonomy

ended successfully with the publication of the
Statute for the autonomous administration of
Islamic religious and waqf-ma’arif affairs in Bo-
snia and Herzegovina (Autonomous Statute), on
the 1% of May 1909. One of the first provisions
of this statute was that for the first time in their
history, Bosnian Muslims were free to elect their
representatives in their jemat and waqf-ma’arif
bodies. Based on this provision the elections in
the Gracanica district were successfully organi-
zed and conducted in the middle of July of the
same year for the city of Gracanica and 18 seats
(jemats). Only the Soko and Sladna elections
were held in 1909 and 1910. The available arc-
hival materials failed to determine why the two
jemats had no elections and whether they were
held at all after 1910. According to the autono-
mous Statute the Soko and Sladna jemats were
obliged to pay a mandatory tax (contribution) for
magqtabs like all others jemats in which elections
were held, although they did not conduct electi-
ons for their representatives in the religious and
waqf-ma’arif bodies. Although the elections for
the representatives in the Muslim religious and
waqf-ma’arif bodies were successfully conducted
in Gracanica, the collection of the magqtab taxes
was not successful and considerable debt was ac-
cumulated which had to be forcefully collected.
Problems related to the difficult collection of the
Magqtab tax of the Gracanica Muslims was repor-
ted to the Provincial Government in Sarajevo by
the district head, and the Government suggested
that there should be no forceful collection of the
tax by the Provincial government but that the
debt should be forgiven. We have no information
about the outcome of this situation and if this
proposal was accepted.




